
ᒣ 19, 2026 
 
 
 
ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 
ᑲᒪᔨᒋᔭᐅᔪᖅ: ᐁᐅᓛ ᒥᑐᖅ 
P.O. Box 433 
Inukjuak, QC 
J0M 1M0, CANADA 
 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑲᒪᔨᒋᔭᐅᔪᖅ: ᑕᓂᐊᓪ ᓯᐅᑦᔪᒃ 
310-1106 Ikaluktuuiak Drive 
Iqaluit, NU 
X0A 3H0, CANADA 
 
 
 
ᐱᑦᔪᑏᑦ: ᐊᖑᕕᒐᐅᑉ ᐊᓪᓚᓯᒪᔪᓂᒃ ᑐᓂᔨᒍᑎᖏᑦ ᐃᓕᖓᔪᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᓗ 
ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᓗ ᑲᑐᑦᔨᓗᑎᒃ ᐊᓪᓚᓯᒪᔪᑎᒍᑦ ᐃᓄᓕᒫᓂᒃ 
ᑐᑭᓯᓂᐊᕐᕕᖃᕐᓂᓴᖓᑦ ᐃᓱᒪᑦᓴᓯᐅᕈᑎᐅᓯᒪᔪᓂᒃ ᐱᑦᔪᑎᒋᑦᓱᒋᑦ 2026/27 ᐊᕐᕌᒍᖓᓂ ᐱᔪᓐᓇᑎᑕᐅᒍᑏᑦ 
ᖃᓄᐃᓪᓗᐊᓂᖏᓐᓂᒃ ᐃᓕᖓᑦᓱᑎᒃ ᖁᐳᑖᓕᐅᑦᓱᑎᒃ ᑕᕐᕋᐅᑉ ᑭᖑᕐᓚᖏᓐᓄᑦ 
 
 
 
ᑐᕌᕐᑐᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᓗ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᓪᓗ, 
 
ᑕᒃᑯᐊ ᐊᓪᓚᑖᕐᑎᓯᒍᑏᑦ ᐊᖑᕕᒐᐅᑉ ᑐᓂᔨᒍᑎᒋᕙᖏᑦ ᑲᑐᑦᔨᓗᑎᒃ ᐊᓪᓚᓯᒪᔪᑎᒍᑦ ᐃᓄᓕᒫᓂᒃ ᓈᓚᓐᓂᖃᕐᓂᓴᒧᑦ 
ᐃᓱᒪᑦᓴᓯᐅᕈᑎᑦᓴᓂᒃ 2026/27-ᒥ ᑲᑎᑦᓱᑎᒃ ᖃᓄᐃᓪᓗᐊᑐᑦ ᑭᖑᕐᓓᑦ ᐱᔭᐅᒍᓐᓇᓂᑦᓴᖏᓐᓄᑦ ᑕᕐᕋᐅᑉ 
ᑭᖑᕐᓚᖏᓐᓂᒃ ᖁᐳᑖᓕᓐᓂᓗ ᑭᖑᕐᓚᓂᒃ. 
 
ᑌᒪᓕ ᑭᖑᕐᓓᑦ ᖃᓄᐃᓕᕐᓂᖏᑦ ᖃᐅᔨᓴᕐᑕᐅᓂᖃᕐᓱᑎᒃ ᐊᒥᓱᑦ ᑐᑭᓯᓂᐊᕐᑕᐅᓱᖑᒐᓗᐊᕐᑎᓗᒋᑦ ᑕᒐᑕᒐ 
ᖃᓄᐃᓕᖓᓂᖏᑦ, ᐃᓱᒪᒋᔭᐅᕗᑦ ᑐᑭᓯᒪᔭᐅᑦᓯᐊᓂᖃᖕᖏᒋᐊᖏᑦ, ᖃᐅᔨᓴᕐᓃᓗ ᐃᓕᖓᔪᑦ ᓇᔪᒐᖏᑕ 
ᓱᕐᕋᑕᐅᓂᕆᑐᐃᓐᓇᕆᐊᓕᖏᓐᓄᑦ ᐅᓄᕐᓯᒋᐊᕐᑕᐅᓂᖃᕐᐸᑕ ᐱᔭᐅᒍᓐᓇᑎᑕᐅᓂᖏᑦ ᑐᑭᓯᒪᔭᐅᓪᓗᐊᖏᓪᓚᑦ. 
ᐱᓗᐊᕐᑐᒥ, ᐃᓱᒫᓗᒋᔭᐅᖁᔨᕗᒍᑦ ᐃᓕᖓᔪᓂᒃ ᓱᕐᕋᑕᐅᓂᕆᑐᐃᓐᓇᕆᐊᓕᖏᓐᓄᑦ ᕿᓚᓗᒉᑦ. 
 
ᑕᕐᕋᐅᑉ ᑭᖑᕐᓚᖏᑕ ᑭᖑᕐᓚᑕᐅᒍᓐᓇᑐᑦ ᐃᑭᓕᒋᐊᕐᓯᒪᓕᕐᓂᖏᑦ 79%-ᓄᑦ 2024-ᒥᓂᑦ ᓯᕿᓂᐅᑉ ᓄᐃᕕᐊᓂ 
ᐃᖃᓗᓐᓂᐊᑕᐅᒍᓐᓇᕕᒋᓲᒥᓐᓂ ᐃᓱᒫᓗᓐᓇᖃᑕᐅᒋᕗᑦ. ᑌᒪᓕ ᓇᓗᓀᕆᓯᒪᒐᓗᐊᕐᓱᑕ, ᑕᑯᑦᓱᒋᑦ 
ᑲᑎᖕᖓᒍᑎᕕᓂᖏᓐᓂ ᑕᕐᕋᐅᑉ ᑭᖑᕐᓚᖏᓐᓄᑦ ᐊᔪᖀᒋᐊᕐᑏᑦ ᑲᑎᖕᖓᔨᖏᑕ ᑲᑎᖕᖓᓂᖓᓐᓂ, ᑌᒃᑯᐊ 
ᑭᖑᕐᓚᓂᐊᕐᑕᐅᓲᑦ ᐃᕐᐸᑎᑕᐅᒋᐊᕐᓂᕆᓯᒪᔭᖏᑦ ᑲᑎᑎᑦᓱᒋᓪᓗ ᑭᖑᕐᓓᑦ ᖃᓄᐃᓕᖓᓂᕆᓕᕐᑕᖏᑦ 



ᓱᕐᕋᑕᐅᓂᖃᕋᔭᕐᑑᔮᕐᓯᒪᖕᖏᓚᑦ, ᐅᑉᐱᕈᓱᑉᐳᒍᑦ ᑕᒪᓐᓇ ᑐᑭᓯᓂᐊᕐᑕᐅᒋᐊᑦᓯᐊᑐᑦᓴᐅᒋᐊᖓ. ᑭᖑᕐᓚᓂᐊᕐᑕᐅᓲᑦ 
ᐃᑭᓕᐅᒥᓯᒪᓂᖏᑦ ᓂᕆᐅᒋᔭᐅᖕᖏᑐᓂᒃ ᓱᕐᕃᓂᖃᕐᓯᒪᑐᐃᓐᓇᕆᐊᖃᕐᒪᑕ ᓄᓇᓂ ᐆᒪᔪᖃᓲᓂ, 
ᑭᖑᕐᓚᓂᐊᕐᑕᐅᕙᑦᑐᓗ ᐅᓄᕐᓯᒋᐊᕐᑕᐅᒍᑎᒃ ᓱᒃᑯᐃᓂᖃᕐᓂᓴᐅᑐᐃᓐᓇᕆᐊᖃᕐᓱᑎᒃ. 
 
ᑌᒫᑦᓭᓇᖅ ᑐᑭᓯᓕᐅᒥᒍᑎᒋᒻᒥᔭᕗᑦ ᐆᒪᔪᐃᑦ ᓇᔪᓲᖏᑕ ᓱᕐᕋᑕᐅᓂᖏᓐᓂᒃ, ᐱᓗᐊᕐᑐᒥ ᐃᓕᖓᔪᓂᒃ ᕿᓚᓗᒐᕐᓄᑦ 
ᑌᒪᓗ ᑐᑭᓯᒪᑦᓯᐊᓂᕐᓴᕈᕈᑎᑖᖕᖏᓂᑦᑎᓂ ᖃᓄᐃᓘᓱᖑᓂᖏᓐᓂᒃ (ᐃᓚᐅᑎᓪᓗᒋᑦ ᑭᓯᑦᓯᒋᐊᑦᓯᐊᓂᐅᒐᔭᕐᑐᑦ 
ᑭᖑᕐᓚᓂᒃ), ᐊᑑᑎᔭᐅᖁᔨᕗᒍᑦ ᐃᑉᐱᒍᓱᑦᓯᐊᓂᕐᓂᒃ ᐊᓐᓂᑐᐊᖑᕙᑦᑐᓂᒃ ᐅᓄᕐᓯᒋᐊᕆᓂᖃᕋᔭᕐᐸᑦ 
ᐃᓱᐃᑦᑐᖔᒧᕐᓂᕈᑎᒃ ᐅᑎᕆᐊᕐᓂᕆᒐᔭᕐᑕᖏᑦ ᐅᖁᒣᑦᑑᒐᔭᕐᑑᔭᕐᒪᑕ. 
  
ᑌᒣᒻᒪᑦ, ᐃᒣᖁᔨᒍᑎᖃᕐᐳᒍᑦ ᐅᓄᕐᓯᒋᐊᕆᒍᒪᔪᓂᒃ ᐊᖏᕐᑕᐅᖁᔨᓇᑕ ᑕᒪᖏᓐᓂ ᓯᕿᓂᐅᑉ ᓄᐃᕕᐊᓂᓗ 
ᓂᐱᕝᕕᐊᓂᓗ ᑭᖑᕐᓚᓂᐊᕐᕕᐅᓲᓐᓂ ᑕᒪᖏᓐᓂᒃ ᑕᕐᕋᐅᓗ ᑭᖑᕐᓚᖏᓐᓂᒃ ᖁᐳᑖᓕᓐᓂᓗ ᑭᖑᕐᓚᓂᒃ 
ᑌᒣᖁᔨᒍᑎᖃᓚᕿᑦᓱᑕ ᑐᑭᓯᒪᔭᐅᒍᑎᖃᑦᓯᐊᖏᓐᓂᖏᓐᓂᒃ. ᐊᑑᑎᔭᐅᖁᔨᕗᒍᓪᓗ ᖃᐅᔨᓴᕆᐊᒃᑲᓂᕐᓂᓂᒃ 
ᐃᓕᖓᓗᑎᒃ ᓇᔪᒐᖏᑕ ᓱᕐᕋᑕᐅᓂᖏᓐᓄᑦ, ᐱᓗᐊᕐᑐᒥ ᓱᕐᕋᑕᐅᓂᖏᓐᓂᒃ ᕿᓚᓗᒉᑦ ᐱᔭᐅᓗᑎᒃ ᑭᖑᕐᓚᑕᐅᔪᑦ 
ᐅᓄᕐᓯᒋᐊᕐᑕᐅᓂᖏᓐᓄᑦ. ᑕᒪᓐᓇ ᐃᓱᒪᖃᓯᐅᑦᔨᒍᑎᐅᒋᐊᓕᒃ ᑕᒪᕐᒥᒃ ᓱᕐᕋᑕᐅᓂᕆᒐᔭᕐᑕᖏᓐᓂᒃ ᐃᑭᓕᒋᐊᕐᐸᑕ 
ᓂᕿᒋᓲᖏᑦ ᑭᖑᕐᓚᓂᐊᕆᐊᕐᐸᑐᓪᓗ ᐅᒥᐊᑦ ᐊᒥᓱᖕᖑᕆᐊᕐᓂᖏᓐᓄᑦ. ᐅᐃᒍᖃᕐᒥᔪᑦ, ᑭᖑᕐᓓᑦ 
ᐃᒣᑦᑐᓂᕋᕐᑕᐅᒍᑎᖏᑕ ᖃᐅᔨᓴᕐᑕᐅᒋᐊᓪᓚᑐᑦᓴᐅᓂᖏᑦ ᐱᑕᖃᕐᑎᓯᒍᑎᑦᓴᐅᓗᑎᒃ ᓱᓕᑦᓯᐊᓂᕐᓴᓂᒃ 
ᒥᑦᓯᖃᑦᓯᐊᓂᕐᓴᓂᒃᓗ ᐃᖃᓗᓐᓂᐊᑕᐅᒍᓐᓇᑐᑦ ᖃᓄᐃᓪᓗᐊᓂᕐᑕᑕᓱᖑᒻᒪᖔᑕ. ᑕᒪᒃᑯᐊ 
ᕿᒥᕐᕈᔭᐅᓂᖃᑦᓯᐊᕇᕐᓯᒪᔪᐃᓐᓇᐅᓕᕐᐸᑕ, ᐅᖃᖃᑎᒌᒍᑎᖃᕆᐊᑦᓯᐊᕋᔭᕐᓱᑕ ᐊᕐᖁᑎᖃᕐᓗᑕᓴ ᓄᑖᓂᒃ ᐃᓄᓕᒫᓂᒃ 
ᓈᓚᓐᓂᖃᕐᓂᓂᒃ, ᐱᓇᓱᒍᑎᖃᓕᕐᑐᓂᒃ ᓄᑖᓂᒃ ᑐᓴᕐᑎᓯᒍᑎᓕᐊᖑᓯᒪᔪᓂᒃ. 
 
 
ᓇᑯᕐᒦᒃ ᐃᓱᒪᑦᓴᓯᐅᕈᑎᖃᕐᓂᓯᓐᓄᑦ. 
 
 
ᐊᓪᓚᑐᖅ, 
 
 
 
 
 
ᐱᓕ ᐹᓕᓴ 
ᐊᖓᔪᕐᖄᖅ, ᐊᖑᕕᒐᖅ 


